
Filemona

1 Paulo, osh'onkandju onda Kilisito Yeso, emi la Timote win'ondiso, ele
Filemona  olangami  onami  l'onkambi  eteny'epoko  d'isho;  2  o  el'Apiya,
nkan'endiso, o el'Alikapo, wini ond'oshela eteny'epoko d'isho, o el'Ekelezia
eyadi isanganak'okawe; 3 iyota inda ipepa la polee ed'inyo m'ele Ndjambi,
Ap'endiso, o la m'ele Nkumu Yeso Kilisito.
4  Emi  nshuteya  Ndjambi  enami  elunga  akotangol'emi  nda  ikotshela,  5
andopw'emi  lolang'ondawe  la  yimedy'endawe  ele  Nkumu  Yeso  o
el'akilami;  6  emi  nang'ayemi,  Emamanelo  endawe  nda  yimedya
ekokomedyi weyi ondawe ond'aoi and'olotshi baumel'ale nd'otem'ondawe
ele Kilisito. 7 Win'onami, em'oshashalaki mele l'emi ndokokomela akimi
weyaka  olang'ondawe;  djoi  ind'etem'end'akilami  betshitshima
l'olok'ondawe.
8  Nd'itshina  ine  emi  nde  la  ntepo  enda  ikokekemya djoi  ikomana;  ayi
nshokoonda la olango, emi Paulo, lokusu on'onto, omboyal'osh'onkandju
nda  Yeso  Kilisito.  10  Nshokoonda  djoi  in'on'onami  Onesipolo,  okimi
wotaka na onkandju onami; 11 (nd'oso and'atoki ontamb'okoman'olotshi
ele we, ay'etambene and'aoluta iyal'onkambi ond'olotshi ele we o l'el'emi).
12  Emi  ndolutey'ele  we:  ambak'andi  sh'ekoka  we  yamb'otem'onami
menge.  13  Emi  nongolang'and'atshikali  ondoko  in'and'inkambela
nd'etetenyi endawe m'ad'emi na onkandju nd'olim'ond'osak'ond'olotshi. 14
Ko ntolanga ikela djoi ipa we weyi. Mpolangi bolesa ondawe el'emi diyala
l'ool'onami, ayi pa nko nda olang'ondawe. 15 Mang'and'aolangana la we
empudi  end'elengi  nd'olok'on'andi  yulama  la  we  botshwako;  16  apa
shend'okwala,  ayi  olekol'okwala,  ayawe,  ona  nyongo  olangami;  el'emi
menge, ko olekol'ele we, o la nda djongi o l'ele Nkumu. 17 Shene, nkina
w'ombonimedya  shenda  wekenanyi  ondawe,  ambak'andi  shen'ambawe
menge.  18  Nkin'and'okokelelak'ombe,  nkin'andi  la  we  nyongo,
imedyak'emi diyala la we nyongo ene. 19 Emi Paulo nshokota djoi ine la
ikata  inami  menge;  emi  ndokokolekedy'eko.  Ko  emi  mpolangi  ikopola
mbo,  W'oyadi  l'emi  nyongo,  ayawe,  bokup'ondawe  mongo.  20  O  nde,
win'onami  emi  nanga  ila  wapwa  m'ele  we  na  Nkumu;  pongaka
itshitshim'otem'onami  ele  Kilisito.  21  Nshokot'onkand'one  ele  we
l'olok'on'emi  yeyaka  mbo,  W'okambody'aoi  anami,  la  w'okokel'aoi
bapindj'aoi  ane  akosangel'emi.  20  K'ompongel'ekute  nd'itshina  ina
nshokutela mbo, Ma yotsh'ininyo, ndokokundjwalomi okinyo.
23 Epafilo, win'onami osh'onkandju ele Kilisito Yeso akodinga. 24 O la
Mako, Alisitako, Demasi la Luka, bain'anami ankambi, o d'iy'akodinga. 25

Iyota inda ipepa ina Nkolo endiso Yeso Kilisito iyali nd'etem'eninyo. Apa o
sesoko!

